
Kangerlussuup siunissaa pillugu § 37 naapertorlugu apeqquteqaammut 2024-
007-imut akissut 

Asasara Siverth 

lnatsisartut suleriaasianni § 37 naapertorlugu Kangerlussuup siunissaa pillugu 
Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutitit matuma kinguliani ataasiakkaarlugit allanneqarput, 
akissummillu malitseqarlutik. 

Apeqqut 1: Kangerlussuarmiit Kangerlussuarmullu siunissami 
timmisartuussisarnissamik misissueqqissaarnermik suliaqarneq sumut killippa? 
Qaqugulu naammassissava? 

Akissut: Akissuteqarnermi kalaallisut allassimasoq aallaavigineqarpoq. 

Sinaakkutissatut isumaqatigiissummut 2023-mi apriilip 24-aneersumut atatillugu 
isumaqatigiissutigineqarpoq, sakkutuut timmisartortarnerat inuinnarnik 
timmisartuussinermut naleqqussarlugu, sakkutuut timmisartortarnerat inuinnarnillu 
timmisartuussisarnerit misissoqqissaarneqassasut. Misissueqqissaarneq taanna suli 
utaqqineqarpoq, kingusinnerpaamillu 2024-p naanerani naammassissangatinneqarluni. 
lneqarnermut Attaveqaasersuutinullu Naalakkersuisoqarfik Danmarkimi oqartussanik 
attuumassuteqartunik suli oqaloqatiginnippoq. Misissueqqissaarneq 
naammassineqariarpat, suliap ingerlateqqinneqarnissaanut aalajangiinissami 
tunngavissaqassaaq. 

Apeqqut 2: Niuernermik tunngaveqarlutik ingerlatseqatigiiffiit Kangerlussuarmut 
attuumassuteqartut misissueqqissaarnermi maannamut kikkut 
oqaloqatigineqareerpat? 

Akissut: Apeqqut 1-imut akissut takuuk. 

Apeqqut 3: Timmisartut anginerit ilanngullugit nunatta avataaniit takornarissanik 
ilaasoqarlutik 2025-imi, siunissamilu suli Kangerlussuarmut missinnaassappaat? 

Akissut: Apeqqut 1-imut akissut takuuk. 

Neriuppunga qulaani allaqqasuni apeqquteqaatitit akineqartut. 

lnussiarnersumik inuulluaqqusillunga 

vff zt..----
Hans Peter Poulsen 

